
ᒪᓕᒐᓕᐅᖅᑏᑦ ᓄᓇᕗᒻᒥ ᒪᓕᒐᓕᐅᕐᕕᖕᒥ: 
 
ᐱᒃᑯᓕᒻᒪᕆᒃᐳᖓ ᑐᓂᓯᔪᓐᓇᕋᒪ ᐊᕐᕌᒍᓕᒫᖅᓯᐅᒻᒥᒃ ᐅᓂᒃᑳᓕᐊᒥᒃ ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ 
ᕿᒥᕐᕈᔩᑦ ᑲᑎᒪᔨᖏᓐᓂᑦ ᐊᕐᕌᒍᒋᔭᒧᑦ ᐃᓱᓕᕝᕕᖃᖅᑐᒧᑦ ᒫᑦᓯ 31, 2018−ᒧᑦ. 
 
 
 
       ᐅᓂᒃᑳᖅ ᐊᑎᓕᐅᖅᑕᐅᔪᖅ ᐆᒧᖓ: 
 
 
 __________________________ 
 ᓯᕗᓕᖅᑎ ᔫ ᓴᕕᑲᑖᖅ 
 ᒥᓂᔅᑕ ᑲᒪᒋᔭᒃᓴᓕᒃ ᐆᒻᒪᖅᑯᑎᓕᕆᔨᒃᑯᑦ   
 ᕿᒥᕐᕈᔩᑦ ᑲᑎᒪᔨᖏᓐᓄᑦ 
  

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ 2018−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

ᒫᑦᓯ 26, 2019 
 
 
 
ᒪᓕᒐᓕᐅᖅᑎ ᔫ ᓴᕕᑲᑖᖅ 
 
ᒥᓂᔅᑕ ᐱᓕᕆᐊᖃᖅᑐᖅ  
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 
ᓄᓇᕗᒻᒥ 
 
 
 
ᐊᐃᖓᐃ ᓯᕗᓕᖅᑎ: 
 
ᐱᒃᑯᒋᔭᖃᖅᐳᖓ ᓴᖅᑭᑦᑎᔪᓐᓇᕋᒪ ᐊᕐᕌᒍᓕᒫᖅᓯᒻᒥᒃ ᐅᓂᒃᑲᕐᒥᒃ ᐅᑯᓇᙵᑦ, ᐆᒻᒪᖅᑯᑏᑦ ᐊᑭᖏᓐᓂᒃ 
ᕿᒥᕐᕈᔩᑦ ᑲᑎᒪᔨᖏᓂᑦ ᓄᓇᕗᒻᒧ ᐊᕐᕌᒍᒋᔭᐅᔪᒧᑦ ᐃᓱᓕᕝᕕᒃᓴᖃᖅᑐᒧᑦ ᒫᑦᓯ 31, 2018−ᒥ. 
 
 
ᐅᕙᙶᖅᑐᖅ, 
 
 

 
 
ᐋᓐᑐᓂ ᕉᔅ 
ᑲᑎᒪᑎᑦᑎᔨ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓄᑦ 
ᓄᓇᕗᒻᒥ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒧᑦ 
 
 
1. ᑎᓕᓯᔾᔪᑕᐅᓯᒪᔪᑦ 
 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑕ ᐱᖁᔭᖓᑦ, ᓴᖅᑭᑎᑕᐅᓚᐅᖅᓯᒪᓪᓗᓂ ᐅᐱᕐᖓᒃᓵᖑᑎᓪᓗᒍ 2001−ᒥ, 

ᐊᓯᔾᔨᕆᐊᖅᑕᐅᓚᐅᖅᓯᒪᓪᓗᓂᓗ ᐊᐅᔭᐅᑎᓪᓗᒍ 2010−ᒥ, ᐊᔪᙱᑎᑦᑎᕗᖅ ᐱᔪᓐᓇᕐᓂᖃᕐᓂᕐᒥᒃ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᓄᓇᕗᒻᒧ (URRC) ᐅᖃᐅᔾᔪᐃᖃᑦᑕᖁᔨᓪᓗᑎᒃ ᒥᓂᔅᑕᓄᑦ ᐱᔾᔪᑎᖃᖅᖢᑎᒃ 

ᖃᓄᖅ ᐊᑭᖃᖅᑎᒋᓇᔭᕐᓂᖏᓐᓄᑦ ᐊᑭᓕᕆᐊᖃᖅᑎᑕᐅᓕᖅᐸᒃᑐᓄᓪᓗ ᐊᑭᓕᒐᒃᓴᙳᖅᑎᑕᐅᖃᑦᑕᕐᓂᐊᖅᖢᓂ 

ᓇᓗᓇᐃᖅᑕᐅᓯᒪᔪᓄᑦ ᐃᒡᓗᒥ ᐆᒻᒪᖅᑯᑎᓄᑦ ᐊᓯᖏᓐᓄᓪᓗ ᐱᔭᒃᓴᓄᑦ ᐱᔭᐅᔪᒪᓯᒪᑎᓪᓗᒋᑦ ᑎᓕᓯᔾᔪᑕᐅᓯᒪᑎᓪᓗᒋᓪᓗ 

ᒥᓂᔅᑕᒧᑦ ᑲᒪᒋᔭᒃᓴᖃᖅᑎᑕᐅᔪᒥᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ (ᕿᒥᕐᕈᔩᑦ ᑲᑎᒪᔩᑦ). 

 

ᑖᔅᓱᑎᒍᓇᖅ ᐱᖁᔭᖅᑎᒍᑦ, ᓇᓗᓇᐃᖅᑕᐅᓯᒪᔪᖅ ᐃᒡᓗᒥ ᐆᒻᒪᖅᑯᑎᑐᕈᓯᖅ ᓇᓗᓇᐃᖅᑕᐅᕗᖅ ᐃᒪᓐᓇ ᐃᒡᓗᒥ 

ᐆᒻᒪᖅᑯᑎ ᐃᓚᒋᔭᐅᓪᓗᓂᓘᓐᓃᑦ ᐊᔾᔨᒌᙱᑦᑐᓄᑦ ᐃᒡᓗᒥ ᐆᒻᒪᖅᑯᑎᑐᕈᓯᕐᓄᑦ ᓇᓗᓇᐃᔭᖅᑕᐅᓯᒪᔪᓄᑦ 

ᒪᓕᒃᑕᐅᔭᕆᐊᖃᖅᐸᒃᑐᓄᑦ: 

 
ᐊᒻᒪ ᓱᓕ, ᐃᒡᓗᒥ ᐆᒻᒪᖅᑯᑎᑐᕈᓯᖅ ᐅᑯᓇᙵᑦ ᓇᓕᐊᑐᐃᓐᓇᐅᕗᖅ ᐱᖁᑎᓂᒃ ᐱᔨᑦᑎᕋᐅᑎᓂᒡᓗ ᐃᓄᖕᓄᑦ: 
 

(a) ᑯᐊᐳᕇᓴᒃᑯᑦ ᓇᖕᒥᓂᕆᔭᐅᓪᓗᓂ ᐊᐅᓚᑕᐅᓪᓗᓂᓘᓐᓃᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᐊᒻᒪᓗ ᑖᓐᓇ 
ᐱᖁᔭᖅ ᑖᔅᓱᒧᖓ ᐊᑐᖅᖢᓂ ᐱᖁᔭᑎᒍᓪᓘᓐᓃᑦ ᒪᓕᒐᖅᑎᒍᑦ ᑎᑎᕋᖅᓯᒪᔫᑉ 20(1)(a): 

 
(b) ᐱᓕᕆᕝᕕᒋᔭᐅᔪᖅ ᐊᐅᓚᑦᑎᕕᒋᔭᐅᔪᕐᓘᓐᓃᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᑖᓐᓇᓗ ᐱᖁᔭᖅ ᐊᑐᕐᓗᒍ 

ᒪᓕᒐᖅᑎᒍᑦ ᒪᓕᒐᕋᓛᖅᑎᒍᓪᓘᓐᓃᑦ ᐊᖅᑭᒃᑕᐅᓯᒪᔪᑎᒍᑦ ᑎᑎᕋᖅᓯᒪᔪᒥ 20(1)(a)−ᒥ: 
 
(c) ᐃᓅᓪᓗᓂ ᑲᑐᔾᔨᖃᑎᒌᖑᓪᓗᓂᓘᓐᓃᑦ ᓇᓗᓇᐃᖅᑕᐅᓯᒪᙱᖦᖢᓂ ᑎᑎᕋᖅᓯᒪᓂᖏᓐᓂ (a−ᒥ) 

ᐅᕝᕙᓘᓐᓃᑦ (b−ᒥ) ᑖᔅᓱᒪ ᐱᖁᔭᐅᕐ ᐊᑐᕐᕕᒋᔭᖏᓐᓂ ᐱᖁᔭᑎᒍᓪᓘᓐᓃᑦ ᒪᓕᒐᕋᓛᖅᑎᒍᓪᓘᓐᓃᑦ 
ᐋᖅᑭᒃᑕᐅᓯᒪᔪᑎᒍᑦ ᑎᑎᕋᖅᓯᒪᓂᕐᒥ 20(1)(a)−ᒥ. 

 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑖᓐᓇᐅᑎᓪᓗᒍᓗ ᐅᑯᐊᑦᑕᐅᖅ ᓄᓇᕘᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ, 
ᑎᒃᑯᐊᖅᑕᐅᓯᒪᑎᓪᓗᒋᒃ ᐃᒡᓗᓂ ᐆᒻᒪᖅᑯᑎᓄᑦ, ᐊᑐᕆᐊᖃᖅᑎᑕᐅᕙᒃᐳᒃ ᐅᑯᑎᒎᓇᖅ, ᐆᒻᒪᖅᑯᑏᑦ ᐊᑭᖏᓐᓂᒃ 
ᕿᒥᕐᕈᔩᑦ ᑲᑎᒪᔨᖏᑕ ᐱᖁᔭᖓᓄᑦ. 
 
 
 
2. ᐱᔾᔪᑎᖓ 
 
ᐱᔾᔪᑎᒋᔭᖓᑦ ᕿᒥᕐᕈᔩᑦ ᑲᑎᒪᔨᖏᑕ ᓇᓗᓇᐃᔭᖅᓯᒪᑎᓪᓗᒍ ᐊᒡᒍᖅᓯᒪᓂᖓ 7−ᒥ URRC−ᑯᑦ ᐱᖁᔭᕐᒥ: 

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ 2018−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

ᐱᔾᔪᑎᒋᔭᖏᑦ ᕿᒥᕐᕈᔩᑦ ᑲᑎᒪᔨᖏᑕ ᐃᒪᐃᓕᐅᖃᑦᑕᕐᓂᐊᖅᖢᑎᒃ: 

 
(a) ᐅᖃᐅᔾᔪᐃᕙᒡᓗᑎᒃ ᒥᓂᔅᑕᒧᑦ ᑲᒪᔪᒧᑦ ᐃᒡᓗᒥ ᐆᒻᒪᖅᑯᑎᓄᑦ ᐱᔾᔪᑎᖃᕐᓗᓂ ᐊᑐᓕᖅᑎᑦᑎᓪᓚᕆᖕᓂᕐᒥᒃ 

ᖃᔅᓯᑐᕐᓂᐊᕐᓂᖏᓐᓂᒃ ᐊᑭᓕᕆᐊᖃᖅᐸᒃᑐᓄᓪᓗ ᒪᓕᒃᑐᖃᕐᓗᓂ ᐊᒡᒍᖅᓯᒪᓂᓕᖕᓂᒃ 11−ᒥᑦ 18−ᒧᑦ. 
 
(b) ᐅᖃᐅᔾᔪᐃᕙᒡᓗᓂ ᑲᒪᒋᔭᒃᓴᖃᖅᑎᑕᐅᔪᒥᒃ ᒥᓂᔅᑕᒥᒃ ᐃᒡᓗᒥ ᐆᒻᒪᖅᑯᑎᓄᑦ ᐊᓯᐊᓄᑦ 

ᓇᓗᓇᐃᖅᑕᐅᓯᒪᔪᒧᑦ ᐃᒡᓗᒥ ᐆᒻᒪᖅᑯᑎᓄ ᐱᔾᔪᑎᖃᕐᓗᓂ ᓇᓕᐊᖕᓂᑐᐃᓐᓇᖅ ᐊᐱᖅᑯᑎᒃᓴᓄᑦ ᑖᔅᓱᒪ 
ᑲᒪᒋᔭᒃᓴᖃᖅᑎᑕᐅᔫᑉ ᒥᓂᔅᑕᐅᑉ ᖃᐅᔨᒋᐊᕐᕕᒋᔪᓐᓇᖅᖢᓂᐅᒃ ᐱᔾᔪᑎᖃᕐᓗᓂ ᐊᑭᖏᓐᓂᒃ, 
ᐊᑭᓕᕆᐊᖃᓕᖅᐸᒃᑐᓂᑦ ᖃᔅᓯᑐᖅᑎᑕᐅᓂᖏᓪᓗ ᖃᓄᖅ ᐋᖅᑭᒃᓱᖅᓯᒪᖕᒪᖔᑕ, 

 
(c) ᐅᖃᐅᔾᔪᐃᕙᒡᓗᓂ ᑲᒪᒋᔭᒃᓴᖃᖅᑎᑕᐅᔪᒥᒃ ᒥᓂᔅᑕᒥᒃ ᓇᓕᐊᖕᓄᑐᐃᓐᓇᖅ ᐃᒡᓗᒥ ᐆᒻᒪᖅᑯᑎᓄᑦ 

ᐱᔾᔪᑎᖃᕐᓗᓂ ᓇᓕᐊᖕᓂᑐᐃᓐᓇᖅ ᐃᓱᒪᒋᔭᒃᓴᒥᒃ ᐊᒃᑐᐊᓂᓕᖕᒥᒃ ᐃᒡᓗᒥ ᐆᒻᒪᖅᑯᑎᓄᑦ ᑖᔅᓱᒧᖓ 
ᐊᒃᑐᐊᓂᖃᖅᑐᒧᑦ ᑲᒪᒋᔭᒃᓴᖃᖅᑎᑕᐅᔪᒧᑦ ᒥᓂᔅᑕᒧᑦ ᑕᐃᒪᐃᓕᐅᖁᔭᐅᒍᓂ ᓯᕗᓕᖅᑎᓄᑦ 
ᑲᑎᒪᔨᒋᔭᐅᔪᓂᑦ, 

 
(d) ᐅᖃᐅᔾᔪᐃᕙᒡᓗᓂ ᓇᓕᐊᖕᓂᑐᐃᓐᓇᖅ ᒥᓂᔅᑕᒥᒃ ᐱᔾᔪᑎᖃᕐᓗᓂ ᓇᓕᐊᖕᓂᑐᐃᓐᓇᖅ ᐃᓱᒪᒋᔭᒃᓴᒥᒃ 

ᐊᒃᑐᐊᓂᓕᖕᒥᒃ ᐊᑭᓕᒐᒃᓴᙳᖅᑎᑕᐅᔪᓄᑦ ᐱᑎᑦᑎᕙᖕᓂᕐᒧᑦ ᐱᖁᑎᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ 
ᐊᑐᖁᔭᐅᔪᓄᑦ ᒥᓂᔅᑕᒥᑦ ᐅᖃᐅᔾᔪᖅᑕᐅᓯᒪᓪᓗᓂ ᓯᕗᓕᖅᑏᑦ ᑲᑎᒪᔨᖏᓐᓄᑦ, 

 
(e) ᐅᖃᐅᔾᔪᐃᕙᒡᓗᓂ ᒥᓂᔅᑕᒥᒃ ᑲᒪᒋᔭᒃᓴᖃᖅᑎᑕᐅᔪᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ, 

ᐱᔾᔪᑎᖃᕐᓗᑎᒃ ᐱᓇᔪᒍᑎᒋᔭᐅᔪᓂᒃ ᐱᔪᓐᓇᖅᑎᑕᐅᔪᒪᓗᓂ ᐊᖏᔪᓄᑦ ᐊᑭᑐᔪᓄᑦ ᐱᓕᕆᐊᖑᓇᔭᖅᑐᓄᑦ 
ᑎᑎᕋᖅᓯᒪᓂᖓᑕ 18.1 ᐊᑖᒍᑦ ᐅᑯᓇᓂ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐱᖁᔭᕐᒥ. 

 
 

3. ᑲᑐᔾᔨᖃᑎᒌᑦ 
 
ᕿᒥᕐᕈᔩᑦ ᑲᑎᒪᔨᖏᑦ ᐃᓚᒋᔭᐅᕝᕕᐅᕗᖅ ᑕᓪᓕᒪᓄᑦ ᐃᓚᒋᔭᐅᔪᓄᑦ ᐃᓂᑖᖅᑎᑕᐅᓯᒪᓪᓗᑎᒃ ᐱᖓᓱᓄᑦ ᐊᕐᕌᒍᓄᑦ. 

ᒥᓂᔅᑕ ᑲᒪᒋᔭᒃᓴᖃᖅᑎᑕᐅᔪᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᐃᓂᑖᖅᑎᑦᑎᕙᒃᐳᖅ 

ᐃᓚᒋᔭᐅᓂᐊᖅᑐᓂᒃ ᕿᒥᕐᕈᔨᓄᑦ ᑲᑎᒪᔨᓄᑦ ᑎᓕᓯᕙᒃᖢᓂᓗ ᐊᑕᐅᓯᕐᒥᒃ ᐃᓚᒋᔭᐅᔪᒥᒃ ᕿᒥᕐᕈᔨᓂᑦ ᑲᑎᒪᔨᓂᑦ 

ᑲᑎᒪᑎᑦᑎᔨᒋᔭᐅᓂᐊᖅᑐᒥᒃ ᐊᑕᐅᓯᕐᒥᒡᓗ ᐃᓚᒋᔭᐅᔪᒥᒃ ᑲᑎᒪᑎᑦᑎᔨᐅᑉ ᑐᒡᓕᕆᓂᐊᖅᑕᖓᓂᒃ.  

 
  

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ 2018−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

ᑎᓯᐱᕆ 31, 2018,−ᖑᓚᐅᖅᑎᓪᓗᒍ ᐅᑯᐊ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐃᓚᒋᔭᐅᕗᑦ:  

 
ᐋᓐᑐᓂ ᕉᔅ    ᑲᑎᒪᑎᑦᑎᔨ 
ᒍᕋᐋᒻ ᓛᒃ    ᑲᑎᒪᑎᑦᓯᔨᐅᑉ ᑐᒡᓕᐊ 
ᔨᒥ ᐋᑲᕙᒃ    ᑲᑎᒪᔨ 
ᕌᐱᓐ ᓯᖕᑭᓕᐅᕐ    ᑲᑎᒪᔨ 
ᓈᑎᐊ ᓯᑰᓐ    ᑲᑎᒪᔨ 
 
ᑲᑎᒪᔨᐅᖃᑕᐅᔪᑦ ᐋᓐᑐᓂ ᕉᔅ, ᔨᒥ ᐋᑲᕙᒃ, ᕌᐱᓐ ᓯᖕᑭᓕᐅᕐ ᐊᒻᒪ ᓈᑎᐊ ᓯᑰᓐ 2019−ᒥ ᑕᒪᕐᒥᒃ 
ᐃᓱᓕᑦᑎᔪᐃᓐᓇᐅᓛᖅᑐᑦ.  ᒪᓕᒃᖢᒍ ᐃᓚᒍᑕᖅ 3 (6) ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᖁᔭᖅ, 
ᑲᑎᒪᔩᑦ ᑖᒃᑯᓄᖓ ᕿᒥᕐᕈᔨᒋᔭᐅᔪᓄᑦ ᑲᑎᒪᔨᐅᖃᑕᐅᖏᓐᓇᓲᖑᕗᑦ ᑭᓯᐊᓂ ᑎᓕᔭᐅᒃᑲᓐᓂᕌᖓᑕ ᐅᕝᕙᓘᓐᓃᑦ 
ᓄᑖᒥᒃ ᑲᑎᒪᔨᑖᒃᑲᓐᓂᕌᖓᑕ.    
 
ᐃᓚᒋᔭᐅᓚᐅᑲᒃᑐᑦ 

ᑲᒪᒋᔭᒃᓴᖃᖅᑎᑕᐅᔪᖅ ᒥᓂᔅᑕ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ, ᑕᐃᒪᐃᑦᑐᒪᑎᑦᑎᑎᓪᓗᒋᑦ 

ᑲᑎᒪᔨᒋᔭᐅᔪᑦ, ᐃᓂᑖᖅᑎᑦᑎᑐᐃᓐᓇᕆᐊᖃᖅᐳᖅ, ᖄᒃᑲᓐᓂᐊᒍᑦ ᐃᓚᒋᔭᐅᔪᑦ ᐃᓂᑖᖅᑎᑕᐅᓯᒪᔪᑦ ᐊᒡᒍᖅᓯᒪᓂᖓ 3 

(1) ᐊᑖᒍᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᖁᔭᖓᓂ, ᒪᕐᕉᒃ ᐅᖓᑖᓂᐅᙱᑦᑐᖅ 

ᐃᓚᒋᔭᐅᓚᐅᑲᖕᓂᐊᖅᑑᖕᓂᒃ ᕿᒥᕐᕈᔨᓄᑦ ᑲᑎᒪᔨᓄᑦ ᐱᔾᔪᑎᖃᕐᓗᓂ ᑲᒪᒋᔭᖃᕋᔭᕐᓂᕐᒥᒃ ᓇᓗᓇᐃᖅᑕᐅᓯᒪᔪᒥᒃ 

ᐱᔾᔪᑕᐅᔪᒥᒃ ᕿᒥᕐᕈᔩᑦ ᑲᑎᒪᔩᑦ ᓵᑦᑎᐊᖓᓃᑦᑐᒥᒃ ᓇᓗᓇᐃᔭᐃᑐᐃᓐᓇᕆᐊᖃᖅᖢᓂᓗ 

ᖃᓄᐃᓕᐅᖅᑕᐅᔭᕆᐊᖃᖅᐸᒃᑐᓂᒃ ᐱᔭᒃᓴᕆᔭᐅᔪᓂᒡᓗ ᐃᓚᒋᔭᐅᓚᐅᑲᒃᑐᓄᑦ. ᐃᓚᒋᔭᐅᓚᐅᑲᒃᑐᓂᒃ 

ᐱᔭᕆᐊᖃᖅᑐᖃᓚᐅᙱᓚᖅ ᑕᒪᑐᒪᓂ ᐊᕐᕌᒍᒋᔭᐅᔪᒥ.  

 

ᑐᑭᒧᐊᒃᑎᑦᑎᔨᒻᒪᕆᒃ 

ᑎᑎᕋᖅᓯᒪᓂᖓᑕ 3 (9) ᐊᑖᒍᑦ, ᕿᒥᕐᕈᔩᒃ ᑲᑎᒪᔩᑦ ᐃᓂᑖᖅᑎᑦᑎᑐᐃᓐᓇᕆᐊᖃᖅᐳᑦ ᑐᑭᒧᐊᖅᑎᑦᑎᔨᒻᒪᕆᖕᒥᒃ 

ᐋᖅᑭᒃᓱᕐᓗᒋᓪᓗ ᐊᑐᖅᑕᐅᔭᕆᐊᖃᖅᐸᒃᑐᑦ ᖃᓄᐃᓕᖓᓂᕆᔭᐅᔭᕆᐊᖃᖅᐸᒃᑐᓪᓗ ᑕᕝᕙᓂ 

ᐃᓂᒋᔭᐅᑎᑕᐅᓂᐊᓕᖅᑐᒥ. ᐱᔭᒃᓴᕆᔭᖏᑦ ᑐᑭᒧᐊᖅᑎᑦᑎᔨᒻᒪᕆᐅᑉ ᐊᒡᒍᖅᓯᒪᓂᖓ 3 (10)−ᒦᑉᐳᑦ,  

ᑐᑭᒧᐊᖅᑎᑦᑎᔨᒻᒪᕆᒃ ᐃᒪᐃᓕᐅᖃᑦᑕᕐᓂᐊᖅᐳᖅ (a) ᑎᑎᕋᖅᓯᒪᔪᖁᑎᖃᖅᐸᒡᓗᓂ ᑕᒪᐃᓐᓂᑦᑎᐊᖅ 

ᑲᔪᓯᓂᕆᔭᐅᔪᓕᒫᓂᒃ ᕿᒥᕐᕈᔨᓄᖅ ᑲᑎᒪᔨᓄᑦ ᐱᓯᒪᔭᒡᓗᓂᓗ ᑕᒪᐃᓐᓂᑦᑎᐊᖅ ᕿᒥᕐᕈᔩᑦ ᑲᑎᒪᔨᖏᑕ 

ᑎᑎᖅᑲᖁᑎᖏᓐᓂᒃ ᑎᑎᕋᖅᓯᒪᔪᖁᑎᖏᓐᓂᒡᓗ; ᐊᒻᒪᓗ (b) ᐱᓕᕆᐊᖃᖅᐸᒡᓗᓂ ᐊᓯᖏᓐᓂ ᐱᔭᒃᓴᕆᑎᑕᐅᔪᓂᒃ 

ᐱᔭᒃᓴᖅᑖᕆᑎᑕᐅᑐᐃᓐᓇᕆᐊᓕᖕᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ.  

 

ᖃᐅᔨᒃᑲᐃᔨᑦ 

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ 2018−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

ᒪᓕᒃᖢᒍ ᐊᒡᒍᖅᓯᒪᓂᖓ 8 (1) (b) URRC-ᑯᑦ ᐱᖁᔭᖓ, 2018-ᒥ, URRC−ᑯᑦ ᐊᖏᖃᑎᒌᒍᑎᖃᓚᐅᖅᐳᑦ ᐋᓪᐴᑕᒥ 

ᐆᒻᒪᖅᑯᑎᓕᕆᔨᒃᑯᓐᓂ ᖃᐅᔨᓴᕈᓐᓇᕈᒪᓪᓗᑎᒃ ᐱᔨᑦᑎᕋᐅᑎᓂᒡᓗ ᑎᑎᕋᕆᐊᕐᖓᖃᑦᑕᕈᒪᓪᓗᑎᒃ ᐱᔾᔪᑎᓂᒃ 

ᑐᓐᓂᖅᑯᑕᐅᔪᓄᑦ URRC−ᑯᓐᓄᑦ.  

 
ᔮ ᑕᓂᕼᐄ ᐱᔭᐅᓯᒪᐃᓐᓇᕐᓂᐊᖅᐳᖅ ᐊᒡᒍᖅᓯᒪᓂᖓ 8 (1) (b) ᒪᓕᒡᓗᒍ URRC−ᑯᑦ ᐱᖁᔭᖓ, 

ᒪᓕᒐᓕᕆᔨᒋᔭᐅᓗᓂ URRC−ᑯᓐᓄᑦ. ᑕᓂᕼᐄ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓅᖅᑐᖅ 

ᖃᐅᔨᒪᓂᖃᓪᓚᕆᒃᖢᓂ ᐊᔪᙱᓪᓚᕆᒃᖢᓂᓗ ᐆᒻᒪᖅᑯᒻᒧᑦ ᐱᖁᔭᕐᓂᒃ ᒪᓕᒋᐊᖃᖅᐸᒃᑐᓂᒡᓗ ᑐᓴᕋᓱᑦᑎᐊᖅᐸᒃᖢᓂ. 

 
4. ᑮᓇᐅᔭᑦ ᐊᑐᖅᑐᒃᓴᑦ 

 

2018-2019−ᒥ ᕿᒥᕐᕈᔩᑦ ᑲᑎᒪᔨᖏᑦ ᐊᐅᓚᔾᔪᑎᓂᒃ ᐋᖅᑭᐅᒪᔾᔪᑎᓂᒡᓗ  ᑮᓇᐅᔭᓂᒃ ᐊᑐᖅᑐᒃᓴᖃᓚᐅᖅᐳᑦ 

$475,000−ᓂᒃ.  

 

2018 - 2019 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᐅᓚᑦᑎᔾᔪᑎᓄᑦ 
ᐋᖅᑭᐅᒪᔾᔪᑎᓄᓪᓗ ᑮᓇᐅᔭᑦ ᐊᑐᖅᑐᒃᓴᑦ 

ᑮᓇᐅᔭᐃᑦ ᐊᑐᖅᑐᒃᓴᑦ 2018-19 ᑮᓇᐅᔭᑦ 
ᐊᑐᖅᑐᒃᓴᑦ 

2018-19 
ᓄᑖᕈᕆᐊᖅᑕᐅᓯᒪᔪᖅ 
ᑮᓇᐅᔭᑦ ᐊᑐᖅᑐᒃᓴᑦ 

      
ᐃᖅᑲᓇᐃᔮᓄᑦ ᐊᑭᓕᖅᑐᖅᑕᐅᔾᔪᑏᑦ $188,000        $188,000  
ᐃᖅᑲᓇᐃᔭᑲᐃᓐᓇᖅᑐᓄᑦ ᑮᓇᐅᔾᔭᒃᓵᑦ $52,000           $52,000  
ᓄᒃᑕᕐᓂᕐᒧᑦ ᐃᖏᕐᕋᔾᔪᑎᓄᓪᓗ $60,000           $60,000  
ᐱᖁᑎᑦ ᐃᓚᒃᓴᐃᓪᓗ $5,000  $5,000 
ᓂᐅᕕᖅᑕᐅᓯᒪᔪᓄᑦ ᐱᔨᑦᑎᕋᕐᓃᑦ $50,000           $50,000  

ᑳᓐᑐᓛᖃᖅᑎᑦᑎᓪᓗᓂ ᐱᔨᑦᑎᕋᕐᓃᑦ         
$100,000         $100,000  

ᐊᑭᓕᕆᐊᓖᑦ ᐊᑭᓕᐅᑕᐅᓯᒪᔪᓪᓗ        $15,000          $15,000  
ᐊᓯᖏᓐᓄᑦ ᐊᑭᓕᕆᐊᓕᖕᓄᑦ $3,000 $3,000 
ᖃᕆᑕᐅᔭᓕᕆᔾᔪᑎᓄᑦ  $3,000 $3,000 
ᑲᑎᖦᖢᒋᑦ ᐊᐅᓚᔾᔪᑎᓄᑦ 
ᐋᖅᑭᐅᒪᔾᔪᑎᓄᓪᓗ 

        
$476,000         $476,000  

5. ᓇᐃᒡᓕᒋᐊᖅᓯᒪᔪᖅ 2018−ᒧᑦ ᐱᖁᔨᕗᖔᓕᐊᕆᔭᐅᓯᒪᔪᑦ: 
 

ᐅᑯᓇᙵᑦ ᐱᖁᔨᕗᖔᓕᐊᕆᔭᐅᓯᒪᔪᑦ ᐱᔾᔪᑕᐅᓪᓗᑎᒃ ᐊᑭᖏᑦ ᐅᑯᓄᖓ ᑐᒃᓯᕋᐅᑎᓄᑦ: 

 

ᐅᓂᒃᑳᖅ # 2018-01 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᒫᑦᓯ 26, 2018 ᐆᒻᒪᖅᑯᑎᑦ ᐊᑭᓕᖅᓲᑕᐅᖃᑦᑕᖁᔭᓄᑦ 
ᑐᒃᓯᕋᐅᑎ.  
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ (QEC), ᑐᖅᑯᖅᓯᓪᓗᑎᒃ ᐆᒻᒪᖅᑯᑎᑦ ᐊᑭᓕᖅᓲᑕᐅᖃᑦᑕᖁᔭᓄᑦ ᑐᒃᓯᕋᐅᒻᒥᒃ 

ᐊᐃᕆᓕ 1, 2018−ᒥ, ᒫᑦᓯ 31, 2019−ᒧᑦ, ᖃᐅᔨᓴᖅᑕᐅᓂᕐᒧᑦ ᐊᕐᕌᒍᖓ (2018/19 ᖃᐅᔨᓴᖅᑕᐅᓂᖓ 

ᐅᑭᐅᓕᒫᒧᑦ) ᑲᒪᔨᐅᔪᒧᑦ ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ, ᐅᑐᐱᕆ 27, 2017−ᒥ. ᑲᒪᔨᐅᔪᖅ 

ᒥᓂᔅᑕ ᑐᓐᓂᖅᑯᑎᒋᓪᓗᓂᐅᒃ ᐱᔾᔪᑎ URRC-ᒃᑯᓐᓄᑦ ᕿᒥᕐᕈᔭᐅᖁᓪᓗᒍ ᐱᖁᔨᕗᖔᓕᐅᖁᔭᐅᓪᓗᑎᒡᓗ, ᒪᓕᒡᓗᒍ 

ᐊᒡᒍᖅᓯᒪᓂᖓ 12 ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔩᑦ ᐱᖁᔭᕐᒧᑦ. ᑖᓐᓇ ᑎᓴᒪᒋᔭᐅᓪᓗᓂ ᐆᒻᒪᖅᑯᑎ 

ᐊᑭᖏᓐᓄᑦ ᑐᒃᓯᕋᐅᒻᒥᒃ ᑐᖅᑯᖅᑕᐅᔪᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᑕᐃᒪᙵᑦ ᐊᕕᓚᐅᖅᑎᓪᓗᒍ 

ᓄᓇᑦᓯᐊᒥ ᐆᒻᒪᖅᑯᑎᓕᕆᔨᒃᑯᓐᓂ (NTPC). 

 

1. ᐅᑯᐊ ᑎᑎᕋᖅᓯᒪᔪᑦ ᓇᐃᓈᖅᓯᒪᔪᑦ ᐱᕐᔪᐊᖑᓂᐅᔪᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐆᒻᒪᖅᑯᑎᑦ 

ᐊᑭᓕᖅᓲᑕᐅᖃᑦᑕᖁᔭᓄᑦ ᑐᒃᓯᕋᐅᑎᑦ: 

• ᒥᒃᖠᒋᐊᕐᓗᓂ ᐱᑕᕐᑳᓂᒃᑐᖅ ᐊᑭᓪᓗᐊᑕᖏᓐᓄᑦ ᑮᓇᐅᔭᖅᑖᑦ $864,000 ᖃᐅᔨᒪᔾᔪᑎᒃᓴᓄᑦ 2018/19 

ᖃᐅᔨᓴᕐᓂᖓ ᐅᑭᐅᓕᒫᒧᑦ ᓇᓚᐅᑦᑖᖅᑕᐅᔪᖅ ᑮᓇᐅᔭᖅᑖᕆᔭᐅᔪᒃᓴᑦ $134.047 ᒥᓕᐊᓐ. 

• ᐋᖅᑭᒃᓯᒃᑲᓐᓂᕆᐊᕐᓂᖅ ᐱᑕᕐᑳᓂᒃᑐᒥᒃ ᓄᓇᓕᖕᒦᑦᑐᒥᒃ ᐊᑭᖏᓐᓂᑦ ᐊᔾᔨᒋᑎᓪᓗᒍ ᓄᓇᕗᓕᒫᒥ ᐊᑭᖏᑦ 

ᐱᔨᑦᑎᕋᕐᓂᕐᒧᑦ ᐊᑭᖏᓐᓄᑦ, ᐊᑐᕐᓗᒍ ᐅᑭᐅᒍᑦ ᐊᕐᕕᓂᓕᑦ ᐊᑭᖏᓐᓄᑦ ᐋᖅᑭᒃᓯᒃᑲᓐᓂᕆᐊᕐᒥ ᐱᕙᓪᓕᐊᓂᖓ, 

ᐱᒋᐊᕐᓗᓂ 2018/19. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᒃᓯᕋᕐᖢᓂ 5% ᐊᖏᓛᖑᔪᓐᓇᕐᓗᓂ 

ᐋᖅᑭᒃᓯᒃᑲᓐᓂᕆᐊᕐᓂᕐᒥᒃ ᐊᒥᓱᕈᕆᐊᖅᑐᓄᑦ ᐊᕐᕌᒍᑕᒫᑦ. 

• ᐊᖏᖅᓯᓂᖅ ᑮᓇᐅᔭᖅᑖᕐᓂᐊᖅᑎᓪᓗᒋᑦ ᓴᖅᑭᑎᑦᑎᓂᕐᒥ ᐱᒋᐊᕐᓗᓂ ᐊᑐᕈᓐᓃᖅᑎᑦᑎᓂᕐᒥ ᐅᖅᓱᐊᓗᖕᒧᑦ 

ᐊᑭᑦᑐᓗᐊᖅᑕᐃᓕᔾᔪᑎ ᐅᑎᖅᑎᑕᐅᔾᔪᑎᖓ 5.41¢/ᑭᓗᕚᑦ ᐃᑲᕐᕋᒧᑦ ᐊᐃᕆᓕ 1, 2018-ᒥ ᐊᑑᑎᖃᑦᑎᐊᖅᑐᒃᑯᑦ 

ᐅᑎᖅᑎᓪᓗᒋᑦ ᐊᑭᖏᑦ ᐊᑭᓪᓗᐊᑕᖏᓐᓄᑦ ᐊᖏᖅᑕᐅᓂᑯᑦ 2014−ᒥ ᐆᒻᒪᖅᑯᑎ ᐊᑭᓕᖅᓲᑕᐅᖃᑦᑕᖁᔭᓄᑦ 

ᑐᒃᓯᕋᐅᒻᒥᒃ. 

 

ᑭᖑᓂᐊᒍᑦ URRC−ᒃᑯᑦ ᐅᑯᓂᖓ ᐱᖁᔨᕗᖔᓕᐅᓚᐅᖅᐳᑦ:  
 

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ 2018−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

• URRC-ᒃᑯᑦ ᐃᑲᔪᖅᓱᐃᔪᑦ ᑐᒃᓯᕋᖅᑕᒥᒃ ᑲᔪᓯᒋᐊᕐᓗᑎᒃ ᐊᑭᖏᓐᓄᑦ ᓄᓇᓕᖕᓃᑦᑐᓕᒫᓄᑦ ᓄᓇᕗᓕᒫᒥ ᐊᑭᖏᑦ 

ᐱᔨᑦᑎᕋᕈᑎᓄᑦ. ᑕᐃᒪᐃᒃᑲᓗᐊᖅᑎᓪᓗᒍ, URRC−ᒃᑯᑦ ᐃᓱᒪᒋᓪᓗᓂᐅᒃ ᐊᖏᓛᖑᔪᓐᓇᕐᓗᓂ ᐊᑭᖏᓐᓄᑦ 

ᐋᖅᑭᒃᓯᒃᑲᓐᓂᕆᐊᕐᓂᕐᒥᒃ ᐊᒥᓱᕈᕆᐊᖅᑐᓄᑦ ᐱᑎᑕᐅᔪᓄᑦ ᑕᐃᑲᙵᑦ ᐃᓱᓕᕝᕕᖃᓪᓗᐊᖅᑐᖅ 3% ᑕᒪᐃᓐᓄᑦ 

2018/19 ᐊᒻᒪ 2019/20 ᐱᓯᒪᐃᓐᓇᕋᓱᒃᓗᒍ ᐊᑭᖏᓐᓄᑦ ᒪᑭᑕᐃᓐᓇᕈᑎᒃᓴᓄᑦ ᐊᑐᖅᑎᐅᔪᓕᒫᓄᑦ. 

• URRC−ᒃᑯᑦ ᐱᖁᔨᕗᖔᓕᐅᖅᐳᑦ ᒥᒃᖠᒋᐊᖅᑕᐅᖁᓪᓗᒍ ᐊᐅᓱᐃᑦᑐᕐᒥ ᐊᐅᓚᐅᑎᖃᕐᕕᖕᒧᑦ ᐊᑭᓕᒃᑲᓐᓂᕆᐊᓖᑦ 

ᐃᓚᓕᐅᔾᔭᐅᖁᓪᓗᒋᑦ ᐊᑭᖏᑦ ᒪᓕᒡᓗᒋᑦ $20.0 ᒥᓕᐊᓐᒥ $14.9 ᒥᓕᐊᓐᒧᑦ.   

• URRC-ᒃᑯᑦ ᐱᖁᔨᕗᖔᓕᐅᕐᓗᑎᒃ ᑮᓇᐅᔭᓕᕆᔨᒃᑯᓐᓂ ᑕᒻᒪᖅᓯᒪᔪᖅᓯᐅᖅᑎᒃᑯᓪᓗ ᑲᑎᒪᔨᕋᓛᖏᓐᓄᑦ 

ᐅᓂᒃᑳᓕᐅᖃᑦᑕᖅᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᑲᑎᒪᔨᖏᓐᓄᑦ ᑐᑭᒧᐊᒃᑎᑦᑎᔨᖏᓐᓄᓪᓗ 

ᐱᑎᑦᑎᕙᒡᓗᑎᒃ ᐅᓂᒃᑳᒥᒃ ᐊᕐᕌᒍᑕᒫᖅᓯᐅᑕᐅᓗᓂ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ, ᓇᓗᓇᐃᔭᖅᓯᒪᓗᒋᑦ ᐃᓄᑑᓪᓗᑎᒃ 

ᖃᐅᔨᓴᕈᑎᖏᓐᓂ ᐊᑑᑎᖃᑦᑎᐊᖅᑐᓄᑦ ᐊᑐᓕᖅᑎᑦᑎᔾᔪᑎᓄᑦ ᐱᔭᕆᐊᓕᖕᓂᑦ ᐋᖅᑭᒃᓯᒪᔪᒥᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐊᑭᑐᔪᓄᑦ ᐸᕐᓇᐅᑎᓄᑦ ᐅᖃᓕᒫᒐᕐᒥ. ᑖᓐᓇ ᐱᖁᔨᕗᖔᓕᐊᖅ ᑲᔪᓯᑎᑕᐅᓗᓂ 

ᑎᑭᓐᓇᓱᖕᓂᖓᓄᑦ ᑭᖑᓪᓕᖅ ᐆᒻᒪᖅᑯᑎᑦ ᐊᑭᓕᖅᓲᑕᐅᖁᔭᓄᑦ.  

• URRC−ᒃᑯᑦ ᐱᖁᔨᕗᖔᓕᐅᖅᐳᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑎᓕᔭᐅᖁᓪᓗᒋᑦ ᐊᑐᓕᖅᑎᑦᑎᓗᑎᒃ 

ᓂᕈᑦᑐᕆᐊᕈᑎᒃᓴᓂᒃ ᓵᑕᐅᔪᓐᓇᖁᓪᓗᒋᑦ. ᐃᓚᒃᑲᓐᓂᖓ ᐊᐅᓚᔾᔪᑎᓄᑦ ᐊᖏᖅᑕᐅᔪᓄᓪᓗ ᖃᓄᐃᓕᐅᕈᑎᓕᒫᓄᑦ 

ᐃᓚᐅᓗᑎᒃ ᐊᑐᕈᑎᖃᕈᓐᓃᖅᑐᑦ, ᐃᓂᒋᔭᒃᓴᐅᔪᓐᓃᖅᑐᑦ ᖁᔭᓈᖅᑕᐅᔪᓪᓗ.  

• URRC−ᒃᑯᑦ ᐱᖁᔨᕗᖔᓕᐅᖅᐳᑦ ᐊᑐᓕᖅᑎᑦᑎᔨᓄᑦ ᐊᑑᑎᖃᑦᑎᐊᖅᑐᓂᒃ ᐊᐅᓚᑦᑎᔾᔪᑎᒃᓴᓂᒃ ᐊᒻᒪ 

ᖃᐅᔨᔾᔪᑎᒃᓴᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐱᖁᑎᖏᓐᓂᒃ ᐃᓚᒃᓴᖏᓐᓄᓪᓗ ᓈᓴᖅᑕᐅᔪᒃᓴᓄᑦ. 

• URRC−ᒃᑯᑦ ᐱᖁᔨᕗᖔᓕᐅᒃᑲᓐᓂᕐᖢᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓕᕆᐊᕆᓗᒍ ᓈᒻᒪᒃᑐᖅ 

ᐋᖅᑭᐅᒪᑎᑦᑎᓇᓲᑎ ᐊᑐᐊᒐᓕᐊᓄᑦ ᐱᐅᙱᑦᑐᓄᑦ ᑲᑎᑕᐅᓯᒪᙱᑦᑐᓄᑦ ᐃᓚᐅᓗᑎᒃ ᓯᕗᓂᕐᒥ ᐊᑐᕈᓐᓃᕐᓂᐊᖅᑐᑦ 

ᓇᔪᒐᐅᓪᓗ ᐋᖅᑭᒋᐊᖅᑕᐅᓂᖓ ᐃᓚᒋᓗᓂᐅᒃ ᑭᖑᓪᓕᕐᒧᑦ ᐱᑐᖃᕈᖅᐸᓪᓕᐊᓂᖏᓐᓄᑦ ᖃᐅᔨᓴᕈᑎᓄᑦ, ᐊᒻᒪ 

ᑭᖑᓪᓕᕐᒥ,  

• URRC-ᒃᑯᑦ ᐱᖁᔨᕗᖔᓕᐅᓚᐅᖅᐳᑦ ᑐᓂᔭᐅᖁᓪᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐊᑭᒥᒃ 

ᐅᑎᖅᑎᑕᐅᔪᒃᓴᒥᒃ 8.30% ᐃᓱᒪᒋᓪᓗᒍ ᐱᓕᕆᓂᕐᒧᑦ ᐊᑦᑕᕐᓇᖅᓯᓲᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 

ᐊᑭᑐᓂᖅᓴᐅᙱᓪᓗᓂ ᐋᖅᑭᒃᑕᐅᓯᒪᔪᓂᒃ ᑲᓇᑕᒥ ᐆᒻᒪᖅᑯᑎᓕᕆᔨᒃᑯᓐᓂ ᐃᓱᒪᓕᐅᕈᑕᐅᓯᒪᓪᓗᑎᒃ ᐋᓪᐴᑕᒥ 

ᐆᒻᒪᖅᑯᑎᓕᕆᔨᒃᑯᓐᓂ ᐅᑯᓇᓂ ᐃᓱᒪᓕᐅᕈᑎᓂᒃ 20622-D01-2016 ᐅᓪᓗᓕᖅᓯᒪᓪᓗᓂ ᐅᑐᐱᕆ 7, 2016−ᒥ. 

  

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ 2018−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

6. ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓄᑦ (CAMPUT) ᐊᒻᒪ 

ᐃᓕᓐᓂᐊᕐᓂᓕᕆᔨᒃᑯᑦ 
 
ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓄᑦ (CAMPUT) ᑲᓇᑕᒥ 

ᐆᒻᒪᖅᑯᑎᓕᕆᔨᒃᑯᑦ ᐊᖓᔪᖅᑲᐅᑎᑦ ᐃᑲᖅᑐᐃᔨᐅᕗᑦ, ᑮᓇᐅᔾᔭᒐᓱᐊᖅᑎᐅᙱᖦᖢᑎᒃ ᑲᑐᔾᔨᖃᑎᒌᑦ ᑲᓇᑕᒥ, 

ᐊᕕᒃᑐᖅᓯᒪᔪᓂ, ᐊᒻᒪ ᓄᓇᕘᒥ ᒪᓕᒐᓕᕆᔨᑦ ᑲᑎᒪᔨᓄᑦ ᐊᒻᒪ ᑎᓕᓯᒪᔭᖏᓐᓄᑦ.  ᑖᒃᑯᐊ ᑲᑎᒪᔩᑦ ᑎᓕᔭᐅᓯᒪᔪᓪᓗ 

ᑲᒪᒋᔭᒃᓴᖃᖅᐳᑦ ᒪᓕᒐᖏᓐᓄᑦ ᓄᑭᓪᓚᐅᑎᓄᑦ, ᐃᒪᕐᒧᑦ, ᐅᖅᓱᐊᓗᖕᒧᑦ, ᐊᒻᒪ ᓱᓪᓗᓕᖕᓅᖅᑐᓄᑦ ᐆᒻᒪᖅᑯᑎᓄᑦ 

ᑲᓇᑕᒥ. ᐃᓚᖏᑦ ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᕗᑦ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓄᑦ (CAMPUT) 

ᑲᒪᒋᔭᒃᓴᖃᕐᒥᔪᑦᑕᐅᖅ ᒪᓕᒐᕐᓄᑦ ᐱᔾᔪᑎᓕᖕᓄᑦ ᓲᕐᓗ ᓄᓇᓯᐅᑎᓄᑦ ᓇᓪᓕᐅᒃᑯᒫᕆᔭᐅᔪᓄᑦ.  

 

URRC–ᑯᑦ ᐱᓕᕆᖃᑎᖃᐃᓐᓇᖅᑐᑦ ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ 

ᑲᑎᒪᔨᓄᑦ. ᐃᓚᒋᔭᐅᔪᑦ ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᑦ 

ᐅᑯᓇᙵᑦ ᑕᒪᐃᓐᓂᑦ ᑲᑎᒪᔨᓂᑦ ᓄᓇᓕᖕᓄᓪᓗ ᑲᑎᒪᔨᒋᔭᐅᔪᓂᑦ ᖁᓕᓂᑦ ᐊᕕᒃᓯᒪᓂᕆᔭᐅᔪᓂᑦ ᐱᖓᓱᓂᓪᓗ 

ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᓂᑦ ᐊᒻᒪᒃᑲᓐᓂᖅ ᑲᓇᑕᓕᒫᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᒋᔭᐅᔪᓄᑦ. ᐃᓚᒋᔭᐅᓪᓗᓂ 

ᑲᔪᓰᓐᓇᖅᑐᒧᑦ ᑐᕌᕆᔭᖓᓄᑦ ᐱᐅᓯᒋᐊᖅᑎᑦᑎᓇᔭᕐᓂᕐᒥᒃ ᖃᓄᕆᑦᑐᕈᓘᔮᓗᖕᓂᒃ ᒪᓕᒋᐊᖃᖅᐸᒃᑐᓂᒃ ᑲᓇᑕᒥ, 

CAMPUT–ᑯᓐᓄᑦ ᖃᔅᓯᑲᓪᓚᖕᓂᒃ ᒪᓕᒐᓕᕆᕙᒃᑐᓂᒃ ᑭᓯᐊᓂ ᒪᓕᒐᓕᕆᔨᒻᒪᕆᐅᙱᑦᑐᓂᒃ CAMPUT-ᑯᓐᓄᑦ.  

 

ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓄᑦ ᑲᑎᒪᓂᕆᔭᐅᓲᑦ, 

ᐊᕐᕌᒍᓕᒫᖅᓯᐅᑎᓂᒃ ᑲᑎᒪᓂᕆᔭᐅᓲᑦ ᐊᒻᒪ ᐃᓕᓐᓂᐊᖅᑕᐅᓲᓂᒃ ᐱᕕᒃᓴᑦᑎᐊᕙᐅᓲᖑᕗᑦ URRC−ᒃᑯᓐᓄᑦ 

ᑲᑎᒪᔨᐅᖃᑕᐅᔪᓄᑦ ᑐᓴᐅᒪᑎᑕᐅᑦᑎᐊᕈᓐᓇᓲᖑᖕᒪᑕ ᒫᓐᓇᒧᓪᓗ ᐱᔪᓂᒃ ᑐᓴᐅᒪᓲᖑᓪᓗᑎᒃ ᐱᓕᕆᐊᖑᓪᓚᕆᓲᓂᒃ 

ᐱᔭᐅᔪᒪᓲᓂᒡᓗ ᐆᒻᒪᖅᑯᑎᓕᕆᔾᔪᓯᕐᓂᒃ. 

 

URRC−ᒃᑯᑦ ᐅᐱᒍᓱᓚᐅᖅᐳᑦ ᑲᑎᒪᑎᑦᑎᔨᐅᓚᐅᕐᓂᕐᒥᓄᑦ 2018− ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᓪᓗᑎᒃ 

ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᑦ ᐊᕐᕌᒍᓕᒫᖅᓯᐅᒻᒥᒃ ᑲᑎᒪᑎᓪᓗᒋᑦ ᐃᖃᓗᖕᓂ ᐋᒡᒌᓯ 2018−ᒥ. URRC−ᒃᑯᑦ 

ᖁᔭᓕᓗᐊᒃᑲᓐᓂᖅᐳᑦ ᑲᑎᒪᔾᔪᑎᓄᑦ ᐊᐅᓚᔾᔭᐃᒋᐊᖅᑎᑦ ᑲᑎᒪᔨᕋᓛᓄᑦ ᐅᖃᖅᑎᑦᑎᔨᓄᓪᓗ ᑲᓇᑕᒥ ᐅᐊᖕᓇᖓᓂ 

ᓂᒋᐊᓂᓪᓗ ᐊᒃᓱᕉᑎᒋᔭᖏᑦ ᐃᓚᐅᑎᑦᑎᔪᓐᓇᕐᓂᖏᓐᓄᑦ ᓄᓇᕐᔪᐊᕐᒥᓪᓗ ᑐᓴᖅᑕᐅᑦᑎᐊᓚᐅᕐᓂᖏᓐᓄᑦ ᑲᑎᒪᔾᔪᑕᐅᔪᑦ. 

 

 ᑲᑎᒪᒃᑲᓐᓂᓛᖅᑐᑦ ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᑦ 

ᐊᕐᕌᒍᓕᒫᖅᓯᐅᒻᒥᒃ ᕼᐋᓕᕚᒃᔅ ᓅᕙ ᓯᑰᓯᐊᒥ. 

 

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ 2018−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

URRC−ᒃᑯᓐᓄᑦ ᑲᑎᒪᔨᐅᖃᑕᐅᔪᑦ ᐃᓚᒋᔭᐅᖃᑕᐅᕗᑦ ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᐃᓄᖕᓄᑦ 

ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᒪᓕᒐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ.  ᐃᓚᒋᔭᐅᓪᓗᓂ 

ᑲᑎᒪᔩᑦ ᐃᓕᓐᓂᐊᖏᓐᓇᖅᑎᓪᓗᒋᑦ, URRC−ᒃᑯᑦ ᑭᒡᒐᑐᖅᑕᐅᖃᑦᑕᖅᑐᑦ ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᓪᓗᑎᒃ 

ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓄᑦ ᐊᕐᕌᒍᓕᒫᖅᓯᐅᒻᒥᒃ ᑲᑎᒪᓂᕐᒧᑦ ᒪᐃᙳᕌᖓᑦ. 

  

ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᑦ ᑲᑎᒪᓂᖏᑦ ᑲᑎᒪᖃᑎᒌᓲᖑᕗᑦ 

ᑲᑎᒪᔨᐅᖃᑕᐅᔪᓕᒫᑦ ᑲᓇᑕᒥᙶᕈᓘᔭᖅᑐᑦ ᐅᖃᐅᓯᖃᖅᐸᒃᖢᑎᒃ ᐱᓕᕆᐊᖑᓯᒪᔪᓂᒃ ᐱᔾᔪᑕᐅᔪᓂᒡᓗ 

ᐊᒃᑐᐃᔾᔪᑕᐅᓲᓂᒃ ᐊᐅᓚᔾᔭᒋᐊᖅᑎᓄᑦ ᓄᓇᓕᖕᓂ.   

 

ᑕᑯᓗᒍ ᐅᐃᒍᖓ I ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᐅᖃᑕᐅᔪᑦ 

ᐊᒻᒪ ᑲᑎᒪᔨᕋᓛᖑᖃᑕᐅᔪᑦ.  

  

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ 2018−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

7. 2019−ᒧᑦ ᖃᓅᓛᕐᒪᖔᑦ ᑕᑯᙳᐊᕐᓂᖅ 

 

2018 ᐃᓱᐊᓂ URRC-ᒃᑯᑦ ᐱᓕᕆᓯᒋᐊᓚᐅᖅᐳᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᑐᒃᓯᕋᐅᑎᒥᒃ 

ᓴᖅᑭᑕᐅᓚᐅᖅᖢᓂ ᓄᓇᕘᓕᒫᒥ ᐊᑭᑦᑐᕆᐊᕐᓂᐊᖅᑎᓪᓗᒋᑦ ᐅᖅᓱᐊᓗᖕᒧᑦ ᐊᑭᖏᑦ ᐱᔾᔪᑕᐅᓪᓗᑎᒃ. 

ᑕᐃᔅᓱᒪᓂᐅᑎᓪᓗᒍ 2018−ᒧᑦ ᐊᕐᕌᒍᓕᒫᖅᓯᐅᑦ ᐅᓂᒃᑳᖅ ᑐᓐᓂᖅᑯᑕᐅᓚᐅᖅᓯᒪᕗᖅ, URRC−ᒃᑯᑦ ᐅᖅᓱᐊᓗᖕᒧᑦ 

ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᑐᒃᓯᕋᐅᑎᒧ ᐅᓂᒃᑳᖅ ᒪᓕᒐᓕᐅᖅᑎᒃᑯᓄᐊᖅᑕᐅᓚᐅᖅᖢᓂ ᐱᓇᓱᐊᕈᓯᐅᓚᐅᖅᑐᒥᒃ.  

 

URRC−ᒃᑯᑦ ᑐᓴᖅᑎᑦᑎᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓕᕆᓯᒋᐊᓚᐅᕐᓂᖏᓐᓂᒃ ᐃᓛᒃᑰᖅᑐᑦ 

ᐆᒻᒪᖅᑯᑎᑖᖅᑎᑦᑎᔨᓂᒃ ᕿᒥᕐᕈᓛᕈᒪᕗᓪᓗ  ᐱᓇᔫᑕᐅᓯᒪᔪᒥᒃ ᐋᖅᑭᒋᐊᖅᓯᔪᒪᓪᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᑕ ᐱᔨᑦᑎᕋᐅᑎᖏᓐᓂᒃ ᐱᓕᕆᐊᕐᒧᑦ ᐱᓕᕆᔪᓐᓇᐅᑎᒃᓴᓂᒃ. 

 

 
 
 
 
 
 
 
 
 
 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᑦ ᑭᒡᒐᖅᑐᖅᖢᒋᑦ 
 
 

 
______________________ 
ᐅᓪᓗᓕᖅᑕᖅ ᒫᑦᓯ 26, 2019 
ᐋᓐᑐᓂ ᕉᔅ, ᐃᔅᓯᕙᐅᑕᖅ  

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ 2018−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

ᐅᐃᒍᖓ I 
ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔩᑦ: 

 

ᒫᓐᓇ CAMPUT-ᑯᓐᓄᑦ ᐃᓚᒋᔭᐅᔪᑦ ᐃᓚᖃᖅᐳᑦ ᐅᑯᓂᖓ ᒐᕙᒪᑐᖃᒃᑯᓐᓂ, ᐊᕕᒃᓯᒪᓂᕐᓂ ᐅᑭᐅᖅᑕᖅᑐᒥᓗ 

ᐊᕕᒃᓯᒪᔪᓂ ᑲᑎᒪᔨᒋᔭᐅᔪᓂᒃ ᑲᒥᓴᒋᔭᐅᔪᓂᒡᓗ:  

• ᐋᓪᐴᑕᒥ ᐃᒡᓗᓄᑦ ᐆᒻᒪᖅᑯᑎᓕᕆᔨᑦ ᑲᒥᓴᒋᔭᐅᔪᖅ  

• ᐳᕆᑎᔅ ᑲᓚᒻᐱᐊᒥ ᐃᒡᓗᓄᑦ ᐆᒻᒪᖅᑯᑎᓕᕆᔨᑦ ᑲᒥᓴᒋᔭᐅᔪᖅ  

• ᒪᓂᑑᐸᒥ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔩᑦ  

• ᑲᓇᑕᓕᒫᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔩᑦ  

• ᓂᐅ ᐳᕋᓐᔅᐅᐃᒃᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔩᑦ  

• ᓂᐅᕙᐅᓐᓚᓐᒥ ᓛᐸᑐᐊᕆᒥᓪᓗ ᑲᑎᒪᔩᑦ ᑲᒥᓯᓇᓄᑦ ᐃᓄᖕᓄᑦ ᐆᒻᒪᖅᑯᑎᓕᕆᔨᓄᑦ  

• ᓄᓇᑦᑎᐊᒥ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔩᑦ  

• ᓅᕙ ᔅᑰᓯᐊᒥ ᐆᒻᒪᖅᑯᑎᓕᕆᔨᒃᑯᑦ ᕿᒥᕐᕈᔩᓪᓗ ᑲᑎᒪᔩᑦ  

• ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᕿᒥᕐᕈᔩᓪᓗ ᑲᑎᒪᔨᑦ  

• ᐊᓐᑎᐅᕆᐅᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔩᑦ  

• ᐳᕆᓐᔅ ᐃᑦᕗᑦ ᐊᐃᓚᓐ - ᕿᑭᖅᑕᒥ ᒪᓕᒐᓕᕆᖕᔨᒃᑯᑦ ᐱᓇᔪᒃᑲᓐᓂᖅᑎᑦᑎᕙᒃᑐᓪᓗ ᑲᒥᓴᖓᑦ  

• ᑯᐸᐃᒻᒥᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ  

• ᓴᔅᑳᑦᓱᐊᓐᒥ ᐊᑭᖃᖅᑎᒋᓂᐊᕐᒪᖔᑦ ᕿᒥᕐᕈᔩᑦ ᑲᑎᒪᔨᑦ  

• ᔫᑳᓐᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔩᑦ  

ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ  ᑲᑎᒪᔨᒋᔭᐅᔪᓂᑦ ᐃᓚᒋᔭᐅᒃᑲᓐᓂᕐᒥᔪᑦ: 

ᑲᓇᑕᒥᐅᓂ ᓄᖑᔪᐃᑦᑐᒧᑦ ᖁᐊᖅᓵᕐᓇᖅᑕᐃᓕᒪᓂᕐᒧᑦ ᑲᒥᓴᒋᔭᐅᔪᖅ (CNSC−ᑯᑦ)  

Comisión Reguladora de Energía (CRE−ᑯᑦ), ᒥᒃᓯᑯᒥ  

ᐃᒡᓗᒥ ᐆᒻᒪᖅᑯᑎᓕᕆᔨᓄᑦ ᒪᓕᒐᓕᕆᔨᑦ ᐱᔪᓐᓇᐅᑎᓖᓪᓗ (URCA−ᑯᑦ), ᐸᕼᐋᒪᔅᒥ 

ᖃᐅᔨᒪᔾᔪᑎ: ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ  ᑲᑎᒪᔨᒋᔭᐅᔪᑦ 14−ᓂᒃ 
ᑲᑎᒪᔨᖃᖅᑐᑦ, ᐱᖓᓱᓂᒡᓗ ᐃᓚᒋᔭᐅᒃᑲᓐᓂᖅᑐᓂᒃ ᑲᑎᒪᔨᖃᕆᓪᓗᑎᒃ, ᑕᒪᕐᒥᑦᑎᐊᖅ ᒫᓐᓇ ᑲᑎᒪᔩᑦ 
ᐃᓚᒋᔭᐅᔪᑦ/ᑲᒥᓯᓇᐃᑦ ᐃᖅᑲᓇᐃᔭᖅᑏᓪᓗ ᐃᓚᒋᔭᐅᔪᓄᑦ ᑲᑎᒪᔨᓄᑦ ᐃᓱᒪᒋᔭᐅᕙᒃᐳᑦ ᐃᓛᒃᑰᖅᖢᑎᒃ 
ᐃᓚᒋᔭᐅᓂᖏᓐᓄᑦ  ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᒋᔭᐅᔪᓂᑦ. 

 

ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᑦ ᓯᕗᓕᖅᑎᓄᑦ ᑲᑎᒪᔨᕋᓛᑦ:  

 

ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᒋᔭᐅᔪᓂᑦ ᐱᔭᒃᓴᕆᕙᒃᑕᖏᖅ 

ᑐᑭᒧᐊᖅᑎᑕᐅᕙᓪᓕᐊᕙᒃᐳᑦ ᐊᐅᓚᑕᐅᕙᒃᖢᑎᒡᓗ ᓯᕗᓕᖅᑎᓄᑦ ᑲᑎᒪᔨᒋᔭᒥᓂᑦ ᑖᒃᑯᐊᓗ ᐊᕐᕌᒍᑕᒫᑦ 

ᓂᕈᐊᖅᑕᐅᕙᒃᖢᑎᒃ ᑲᑐᔾᔨᖃᑎᒌᓄᑦ ᐃᓚᒋᔭᐅᔪᓂᑦ. ᑖᒃᑯᐊ ᑲᑎᒪᔨᕋᓛᑦ ᐅᑯᐊᖑᕙᒃᐳᑦ, ᑲᑎᒪᑎᑦᑎᔨ, ᑲᑎᒪᑎᑦᑎᔨᐅᑉ 

ᑐᒡᓕᐊ, ᑲᑎᒪᑎᑦᑎᔨᐅᓚᐅᖅᓯᒪᔪᖅ, ᑎᑎᕋᖅᑎ-ᑮᓇᐅᔭᓕᕆᔨ, ᑲᑎᒪᑎᑦᑎᔨ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᕋᓛᓄᑦ, 

ᑲᑎᒪᑎᑦᑎᔨᒋᔭᐅᔪᕐᓗ ᒪᓕᒐᓕᕆᔨᓄᑦ ᑲᑎᒪᔨᕋᓛᓂᑦ. ᓯᕗᓕᖅᑏᑦ ᑐᑭᒧᐊᖅᑎᑦᑎᔨᖓᑦ CAMPUT−ᑯᓐᓄᑦ 

ᐃᑲᔪᖅᑐᐃᕙᒃᐳᖅ ᓯᕗᓕᖅᑎᓄᑦ ᑲᑎᒪᔨᕋᓛᕆᔭᐅᔪᓄᑦ ᐊᐅᓚᑦᑎᕙᒃᖢᓂᓗ ᖃᐅᑕᒫᑦ ᐊᐅᓚᓂᕆᔭᐅᕙᒃᑐᓂᒃ 

ᑖᒃᑯᓄᖓ ᑲᑐᔾᔨᖃᑎᒌᓄᑦ.  

 

ᒧᕋᐃ ᑑᐃᓗᕐ, ᑲᑎᒪᑎᑦᑎᔨᒋᔭᐅᓂᑯ 
ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: ᓅᕙ ᔅᑰᓯᐊᒥ ᐆᒻᒪᖅᑯᑎᓕᕆᔨᒃᑯᑦ ᕿᒥᕐᕈᔩᓪᓗ ᑲᑎᒪᔩᑦ 
(902) 424-4448 
murray.doehler@novascotia.ca 

ᓗᐃᔅ ᓕᒑᓪ, ᑲᑎᒪᑎᑦᑎᔨ 
ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: Régie de l’énergie 
(514) 873-2452, ᓇᕿᒃᑲᓐᓂᕐᓗᒍ ᐅᓇ 305 
louis.legault@regie-energie.qc.ca  
 
ᕗᕌᓐᓱᐊ ᐴᓪᓕᐅ 
ᑲᑎᒪᑎᑦᓯᔨᐅᑉ ᑐᒡᓕᐊ 
 
ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: ᓂᐅ ᐳᕋᓐᔅᐅᐃᒃᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔩᑦ 

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ 2018−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

(506) 643-7459 
francois.beaulieu@nbeub.ca 
 
ᓴᐃᓐ ᐱᐅᕆᔅ 
ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: ᑲᓇᑕᓕᒫᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔩᑦ 
(403) 221-3233 
shane.parrish@neb-one.gc.ca 

J. ᓯᑳᑎ ᒪᑲᓐᔨ, Q.C. 
ᑎᑎᕋᖅᑎ-ᑮᓇᐅᔭᓕᕆᔨ 
ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: Island Regulatory and Appeals Commission 
(902) 892-3501 
smackenzie@irac.pe.ca 

ᑯᕆᔅᑏᓐ ᓛᖕ, ᑲᑎᒪᑎᑦᑎᔨ, ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: ᐊᓐᑎᐅᕆᐅᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔩᑦ 
(416) 440-7647 
Christine.long@oeb.ca 

ᑕᐃᕕᑦ ᒧᐊᑕᓐ 
ᑲᑎᒪᑎᑦᓯᔨ, ᓄᓇᕐᔪᐊᓕᒫᒧᑦ 
ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ:  ᐳᕆᑎᔅ ᑲᓚᒻᐱᐊᒥ ᐃᒡᓗᓄᑦ ᐆᒻᒪᖅᑯᑎᓕᕆᔨᑦ ᑲᒥᓴᒋᔭᐅᔪᖅ 
(604) 660-4700 
david.morton@bcuc.com 
 
CAMPUT−ᑯᑦ ᓯᕗᓕᖅᑎᓄᑦ ᑐᑭᒧᐊᖅᑎᑦᑎᔨᖓᑦ: 
ᓯᓐᑎᐊ ᓵᑉᓕᓐ, ᑐᑭᒧᐊᒃᑎᑦᑎᔨᒻᒪᕆᒃ 
ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᑦ 
(416) 821-3931 
cynthia@camput.org 

